
ᐊᑯᑭᐠ ᐊᓂᔑᓂᓂᐃᐧ 
ᑕᓇᐱᐃᐧᐣ ᐅᑭᒪᑲᐣ 

ᒥᓇ 
ᐅᓇᔓᐁᐧᐃᐧᓂᓂᐊᐧᐠ

ᐊᑯᑭᐠ 
ᐊᓂᔑᓂᓂᐃᐧ 
ᑕᓇᐱᐃᐧᓂᐠ 
ᐊᓄᑭᐃᐧᐣ 

ᑲᑲᓇᐊᐧᐸᑕᒧᐊᐧᐨ

ᐊᑯᑭᐠ ᐊᓂᔑᓂᓂᐃᐧ 
ᑕᓇᐱᐃᐧᐣ

ᐊᑯᑭᐠ ᐊᓂᔑᓂᓂᐃᐧ 
ᑕᓇᐱᐃᐧᓂᐠ ᑲᐅᒋᐊᐧᐨ 

ᐅᑕᓱᐡᑲᒪᑫᐠ

ᐊᑯᑭᐠ ᐊᓂᔑᓂᓂᐃᐧ 
ᑕᓇᐱᐃᐧᓂᐠ 
ᐅᑭᑭᓄᐡᑲᒪᑫᐠ

ᓂᑲᐣ ᑲᑫᐧᒋᒥᑐᐃᐧᓇᐣ 
ᑲᑲᓇᐊᐧᐸᑕᒧᐊᐧᐨ

ᑕᓇ
ᐱᐃᐧᓂ

ᐠ ᑕᐅᒋ ᓂᑲᓂᐡᑭᑲᑌ

ᐊ

ᓄᑭᐃᐧ ᐱᒧᒋᑫᐃᐧᓇᐣ ᑲᓇᑲᒋᑐᐊᐧᐨ
 ᐅᑐ

ᒋᐊ
ᓱᐡ

ᑲᓇ
ᐊ
ᐧ

ᑲᐯᐦᐃ ᑲᐃᓇᑕᒧᐠ ᐅᑕᐸᓂᒥᑲᓇ ᐊᑯᑭᐠ ᐊᓂᔑᓂᓂᐃᐧ ᑕᓇᐱᐃᐧᓂᐠ
ᐊᐦᑭᐃᐧ ᓇᓇᑲᒋᒋᑫᐃᐧᐣ ᒥᓇ ᑫᐃᐸᓂᐦᐃᐁᐧᒪᑲᐠ ᐊᓄᑭᐃᐧᐣ ᑫᑎᐸᑐᑌᐠ #1 ᓂᑕᑦ ᑲᓂᒪᑕᓄᑲᑌᐠ 
ᑲᐃᐧᐸᑭᑎᓂᑲᑌᑭᐣ ᐃᐧᑕᒪᑫᐃᐧᓇᐣ, ᓴᑭᐸᑲᐃᐧᐱᓯᑦ 2022

ᑭᐁᐧᑎᓄᐠ ᐅᐣᑌᕑᐃᔪ ᓄᐱᒪᑲᒥᐠ ᐃᔑᑕᑲᐧᐣ ᐊᑯᑭᐠ 
ᐊᓂᔑᓂᓂᐃᐧ ᑕᓇᐱᐃᐧᐣ (MFFN), ᐃᒪ ᐃᓀᑫ 
ᐊᓫᐸᓂ ᒥᓇ ᐊᑯᑭ ᓯᐱᐣ.

ᐱᐳᓂᒥᑲᓇ ᐃᓇᑕᒧᐣ ᐊᑯᑭᐠ, ᔕᑯᐨ ᑲᐃᐧᐣ ᑲᐯᐦᐃ 
ᒋᑭᔭᐸᑕᐠ ᐁᑲᐧ ᑕᐡ ᐊᓂᒪᐣ ᒋᑭᐅᒋᐱᒧᒋᑲᑌᑭᐣ 
ᐊᐸᒋᒋᑲᓇᐣ ᒥᓇ ᒋᑭᐅᒋ ᐱᒥᔭᐊᐧᐨ ᐊᐃᐧᔭᐠ, 
ᒥᑐᓂ ᐅᑐᒋᐊᓂᒥᓭᐦᐃᑯᓇᐊᐧ ᐃᒪ ᑕᓇᐱᐃᐧᓂᐠ 
ᑲᑲᐯᔑᐊᐧᐨ. ᓇᑕᐁᐧᑕᑲᐧᐣ ᑕᐡ ᒋᒥᓇᐧᔑᐠ ᒥᑲᓇ 
ᑲᐯᐦᐃ ᒋᐅᒋᐱᒥᔭᐊᐧᑫᐊᐧᐨ ᒥᓇ ᒋᐊᓂᑯᑕᒧᒋᑲᑌᓂᐠ 
ᑭᒋᐅᑕᐸᓂᒥᑲᓇᐠ ᐃᒪ ᐊᑯᑭᐠ ᒥᓇ ᒋᐅᒋᒥᓄᓭᐊᐧᐨ 
ᐃᒪ ᑲᑲᐯᔑᐊᐧᐨ ᑕᓇᐱᐃᐧᓂᐠ ᒥᓇ ᐊᔕ 
ᒥᔑᓄᔭᑭᐃᐧᐣ ᐱᐅᑕᓇᐠ ᑲᑭᐱᐅᓇᐸᑕᒧᐊᐧᐸᐣ 
ᐅᐁᐧᓂ ᐅᒪ ᒋᐅᒋᒪᑕᓄᑲᑌᓂᐠ. ᐅᐁᐧ 
ᑲᐃᐧᐃᓇᒧᒋᑲᑌᐠ ᑲᐃᐧᐣ ᐃᐧᐣ ᒋᐅᒋᐅᓇᑌᐠ 
ᒋᓇᒧᒋᑲᑌᐠ ᐃᐧᑲᐧᓯᑲᒪᐠ ᐱᐊᐧᐱᑯᑲᐣ 
ᑲᐃᐧᔑᐅᔑᒋᑲᑌᐠ, ᐸᑲᐣ ᐃᐧᐣ ᐅᐁᐧ ᐊᓄᑭᐃᐧᐣ 
ᑭᐁᐧᑎᓄᐠ ᒥᑲᓇᑫᐃᐧ ᐊᓄᑭᐃᐧᐣ ᑲᐃᔑᓂᑲᑌᐠ.

ᒪᒪᐤ ᐃᔑᓇᒧᐃᐧᐣ
ᑕᓇᐱᐃᐧᓂᐠ ᐅᒋᒪᑲᐣ ᐅᐁᐧ ᐅᓇᒋᑫᐃᐧᐣ, ᐃᐧᓇᐊᐧ 
ᐊᑯᑭᐠ ᑲᐅᒋ ᑎᐯᑕᑯᓯᐊᐧᐨ ᑕᐊᐧᐃᐧᒋᐦᐃᐁᐧᐊᐧᐠ ᐊᐱ 
ᐅᓇᑐᐊᐧᐨ ᒥᓇ ᐅᑲᐅᓀᑕᓇᐊᐧ ᑫᔑᒪᑕᓄᑲᑌᐠ 
ᒥᑲᓇᑫᐃᐧᐣ ᑲᐃᐧᓇᒧᒋᑲᑌᓂᐠ ᐅᑕᓇᐱᐃᐧᓂᐊᐧᐠ. 
ᐊᑯᑭᐠ ᐊᓂᔑᓂᓂᐊᐧᐠ ᑕᓇᐱᐃᐧᓂᐠ ᑭᐅᒋ 
ᐅᓀᒋᑲᑌ ᐅᐁᐧ ᒪᒋᒋᑫᐃᐧᐣ ᒥᓇ ᐃᐧᓇᐊᐧ 
ᐅᑎᐯᑕᓇᐊᐧ ᐊᓄᑭᐃᐧᓂ, ᐅᑭᐅᓀᓂᒪᐊᐧᐣ 
ᑫᐊᓄᑭᑕᒧᐊᐧᐨ ᐊᓄᑭᐃᐧᓂ ᑲᑭᐊᔑᑎᓂᑕᐧ ᐊᑯᑭᐠ 
ᑲᐅᒋᐊᐧᐨ ᒋᓇᐸᑎᓯᐊᐧᐨ ᒋᑭᑭᓄᐡᑭᑫᑕᒪᑫᐊᐧᐨ 
ᒥᓇ ᒋᐱᒥᐃᐧᑕᒪᐊᐧᐊᐧᐨ ᐊᑯᑭ ᐅᑭᒪᑲᓇᐣ ᒥᓇ 
ᐅᓇᔓᐁᐧᐃᐧᓂᐊᐧᐠ, ᐊᑯᑭ ᑕᓇᐱᐃᐧᓂᐠ ᑲᐅᒋᐊᐧᐨ 
ᑲᐱᒥ ᑭᑭᓄᐡᑲᒪᑫᐊᐧᐨ ᒥᓇ ᐊᑯᑭᐠ ᑲᑎᐯᑕᑯᓯᐊᐧᐨ.

ᑲᔭᓂᐱᒪᓄᑲᑌᐠ ᐊᓄᑭᐃᐧᐣ
ᐁᑲᐧ ᓂᐢᑕᑦ ᑫᓂᔑᒪᒋᒋᑲᓄᐊᐧᐠ ᒥᑲᓇᑫᐃᐧᐣ ᒋᓇᒧᒋᑲᑌᐠ ᑕᓇᐱᐃᐧᓂᐠ ᐱᓇᒪ ᑕᑭᔑ ᐊᓄᑲᑌᐊᐧᐣ (ᐅᐣᑌᕑᐃᔪ) ᐅᑭᒪᐅᐣ 
ᐊᐦᑭᐃᐧ ᓇᓇᑲᒋᒋᑫᐃᐧᐣ (EA) ᒥᓇ ᑲᓇᑕ ᐅᑭᒪᐅᐣ ᑫᑐᒋᑫᒪᑲᐠ ᐊᓄᑭᐃᐧᐣ ᓇᓇᑲᒋᒋᑫᐃᐧᐣ (IA). ᐊᓄᑭᐃᐧ ᑭᑭᓇᐊᐧᑕᑕᒪᑫᐃᐧᐣ 
ᑫᔭᐸᑕᐠ ᐅᐣᑌᕑᐃᔪ ᐊᐦᑭᐃᐧ ᓇᓇᑲᒋᒋᑫᐃᐧᓂᐠ ᑭᔕᐳᓂᑲᑌ ᑲᑭᒪᒥᓇᐧᓯᓇᐦᐃᑲᑌᑭᐣ, ᐊᔕ ᑕᐡ ᑐᑎᑕᒥᐣ #1 
ᐊᓄᑭᐃᐧᐣ ᒋᒪᒋᒋᑲᑌᐠ ᒋᒪᒪᐊᐧᓄᑲᑌᑭᐣ EA / IA.

ᐅᐁᐧ EA / IA ᐊᓄᑭᐃᐧᐣ ᑕᐅᒋ ᑭᑫᑕᑲᐧᐣ ᑫᐃᓇᒧᒋᑲᑌᐠ ᒥᓇ ᒋᑭᑭᓇᐊᐧᐸᒋᑲᑌᐠ ᑫᓂᓇᒧᒋᑲᑌᐠ 
ᑕᓇᐱᐃᐧᓂᐠ ᒥᓇ ᑫᐃᐸᓂᐦᐃᐁᐧᒪᑲᐠ ᐱᒪᑎᓯᐃᐧᓂᐠ, ᐊᓂᔑᓂᓂᐊᐧᑎᓯᐃᐧᓂᐠ, ᔓᓂᔭᐃᐧ ᐅᑕᒋᐦᐅᐃᐧᓂᐠ, 
ᑲᑭᐅᔑᒋᑲᑌᑭᐣ ᑫᑯᓇᐣ ᒥᓇ ᑲᐊᐃᔑᓇᑲᐧᐠ ᐊᐦᑭᑲᐠ. ᑕᑭᑭᓇᐊᐧᐸᒋᑲᑌ ᑫᓂᓇᒧᒋᑲᑌᐠ ᒥᓇ ᒋᓇᓇᑕᐤ 
ᓂᓯᑕᐃᐧᓂᑲᑌᐠ ᐊᐣᑎ ᐁᑲ ᑫᐃᓇᒧᒋᑲᑌᐠ ᓇᐣᑕ ᒥᓇ ᓇᐊᐧᐨ ᐁᑲ ᑫᑭᐅᒋ ᒪᒋᑐᒋᑫᒪᑲᐠ ᑫᑯᐣ, ᑫᑯᓇᐣ 
ᒋᒪᐧᐊᑐᓂᑲᑌᑭᐣ, ᒋᓇᓇᑕᐃᐧᑭᑫᒋᑲᑌᑭᐣ ᒥᓇ ᒋᒪᐊᐧᒋᐦᐃᐁᐧᓇᓄᐊᐧᐠ. ᑭᒋᓀᑕᑲᐧᐣ ᑭᑎᑭᑐᐃᐧᐣ! 

ᑫᓂᔑᐅᓇᐸᒋᑲᑌᐠ ᑲᐃᐧᓇᒧᒋᑲᑌᐠ ᑕᓇᐱᐃᐧᓂᐠ
ᐅᐁᐧ ᑲᐃᐧᐃᓇᒧᒋᑲᑌᐠ ᐊᑯᑭᐠ ᑕᓇᐱᐃᐧᓂᐠ ᐸᔦᐡ ᐱᑯ ᐊᓂᐅᓇᐸᒋᑲᑌ, 
ᒥᓇ ᐃᓇᐧᑌ ᒋᐃᐧᒋᐦᐃᑯᐊᐧᐨ ᑲᑲᐯᔑᐊᐧᐨ ᑕᓇᐱᐃᐧᓂᐠ ᒥᓇ ᒣᑲᐧᐨ ᒥᓇ ᓂᑲᐣ 
ᑫᓂᔭᑭᐣ ᐊᓄᑭᐃᐧᓇᐣ. ᐅᐁᐧ ᒥᑲᓇ ᐃᔑᐅᓇᐸᒋᑲᑌ ᒋᔑᓇᑯᒋᑲᑌᐠ: 

•	 ᓇᐣᑕ ᐱᑯ 190 ᐊᑯᓇᐠ 230 ᑭᓫᐊᒥᑐᕑᐢ ᑕᔭᐱᓯᓇᑲᐧᐣ 
ᒋᓂᔕᐧᐸᓀᑕᒧᐠ;  

•	 ᒧᓇᐦᐃᑲᓇᐣ, ᑫᐅᐣᑕᐊᐧᑫᓇᓄᐊᐧᐠ ᒥᓇ ᐊᓯᓂᐠ ᑫᐅᑎᓂᑕᐧ; 
•	 ᑕᐊᔓᑲᓂᑲᑌᐊᐧᐣ ᑲᔑᓯᐱᐊᐧᐠ ᒥᓇ ᓯᐱᓴᐣ;  ᒥᓇ
•	 ᑕᐅᔑᒋᑲᑌᐊᐧᐣ ᓇᑭᑲ ᑫᔭᐸᑕᑭᐣ ᐊᓄᑭ ᒥᑲᓇᐣ, ᑫᑕᓇᓄᑭᓇᓄᐊᐧᐠ 

ᒥᓇ ᐊᓄᑭ ᑲᐯᔑᐃᐧᓇᐣ.

ᑕᓇᐃᐧᐱᐃᐧᓂᐠ ᐃᓇᒧᒋᑫᐃᐧᐣ ᑲᐃᐧᐣ ᐁᑲᐧ ᑕᐊᐸᒋᒋᑲᑌ ᐱᐳᓂᒥᑲᓇ, ᒥᓇ 
ᑲᐃᔑᑕᐸᑌᑭᐣ ᑫᑯᓇᐣ ᑕᓇᐱᐃᐧᓂᐠ ᑕᐅᒋᐁᐧᑕᑭᑌᐊᐧᐣ ᑲᐢ, ᒥᒋᒪᐣ ᒥᓇ 
ᑯᑕᑭᔭᐣ ᑭᒋᔭᐸᒋᒋᑲᓇᐣ ᒥᓇ ᐃᐧᒋᐦᐃᐁᐧᐃᐧᓇᐣ.

Map Location

ᐊᐣᑎ ᐃᓀᑫ ᑫᐃᓇᒧᒋᑲᑌᐠ ᑲᐃᐧᓇᒧᒋᑲᑌᐠ ᑕᓇᐱᐃᐧᓂᐠ? 
ᓂᔐᐧᐠ ᑭᑭᓇᐊᐧᐸᒋᑫᐃᐧᓇᐣ (1 ᒥᓇ 4) ᑭᐅᓇᐸᒋᑲᑌᐊᐧᐣ ᒥᓇ 
ᑭᓇᓇᑲᑕᐊᐧᐸᒋᑲᑌᐊᐧᐣ ᐃᒪ EA / IA ᐊᓄᑭᐃᐧᓂᐠ. ᐃᒪ ᑲᑭ 
ᑭᑭᓇᐧᐸᒋᑲᑌᑭᐣ ᑫᑭᐃᓇᒧᒋᑲᓄᐊᐧᐠ ᐯᐣᑐᕑ ᓴᑲᐦᐃᑲᐣ ᒥᑲᓇᐠ 
ᑭᐁᐧᑎᓄᐠ ᐃᓀᑫ ᒪᐧᔦ ᑲᐅᒋᐸᑫᑕᒧᐠ ᐃᔑᐊᐧᐸᓄᐠ ᐅᐣᒋᐡᑲ ᐊᑯᑭ 
ᑕᓇᐱᐃᐧᓂᐠ, ᓀᑲᐱᐦᐊᓄᐠ ᒥᓇ ᑭᐁᐧᑎᓄᐠ ᐃᓀᑫ ᐊᓫᐸᓂ ᓯᐱᐠ. 
ᑲᐃᐧ ᓇᓇᑲᒋᒋᑲᑌᑭᐣ EA / IA ᐊᓄᑭᐃᐧᓇᐣ ᒋᑎᐸᐸᒋᑲᑌᑭᐣ 
ᑲᑭᐊᐧᐁᐧᓇᐸᒋᑲᑌᑲᐧᐸᐣ ᑫᓂᔑᒥᑲᓇᑲᓄᐊᐧᐠ. ᐅᓀᐧᓂᐊᐧᐣ ᑕᐡ 
ᒋᐅᒋᑲᓇᐊᐧᐸᒋᑲᑌᑭᐣ ᐊᐧᑲᐦᐃ ᐊᐦᑭᐠ ᑲᐃᔑᓇᑲᐧᐠ, ᐅᐣᑕᒋᐦᐅᐃᐧᓂᐠ 
ᒥᓇ ᐊᓂᔑᓂᓂᐃᐧ ᑭᑭᓇᐊᐧᒋᒋᑫᐃᐧᓇᐣ ᒥᓇ ᐊᓂᔑᓂᓂᐃᐧ 
ᑭᑫᑕᒪᐃᐧᓇᐣ ᒋᓇᓇᑲᑕᐁᐧᑕᑲᐧᑭᐣ. ᑭᒋᓀᑕᑲᐧᐣ ᐅᓀᐧᓂᐊᐧᐣ ᒥᓇ 
ᐊᐸᒋᒋᑲᑌᐊᐧᐣ ᑫᐅᒋ ᑭᑫᒋᑲᑌᐠ ᑭᐡᐱᐣ ᑲᐃᐧᒥᑲᓇᑲᓄᐊᐧᐠ ᒋᐅᒋ 
ᒪᒋᓴᐦᐃᐁᐧᒪᑲᐠ ᐊᐦᑭᑲᐠ ᓇᐣᑕ ᐊᓂᔑᓂᓂᐊᐧᐠ ᐃᒪ ᐊᓄᑭᐃᐧᓂᐠ.

ᑲᑭᒋᓀᑕᑲᐧᑭᐣ ᐊᓂᔑᓂᓂᐃᐧ ᑭᑫᑕᒪᐃᐧᐣ ᒥᓇ ᐊᓂᔑᓂᓂ ᐅᑐᑭᒪᐃᐧ ᐊᔓᑕᒪᑯᐃᐧᓇᐣ ᒥᓇ ᑲᑭᒋᓀᑕᑲᐧᑭᐣ

•	 ᒥᑐᓂ ᑲᑭᒋᓀᑕᑲᐧᑭᐣ EA / IA ᑲᑭ ᒪᒪᐃᐧᓂᑲᑌᑭᐣ ᒋᐃᐧᑕᓄᑭᒥᑐᒪᑲᑭᐣ ᐊᓂᔑᓂᓂᐃᐧ ᑭᑫᑕᒪᐃᐧᓇᐣ 
(IK) ᐅᓇᒋᑫᐃᐧᓂᐠ ᒥᓇ ᐊᓂᐣ ᑫᔑᓇᑯᒋᑲᑌᑭᐣ. ᑲᒪᐊᐧᑐᓂᑲᑌᑭᐣ ᒥᓇ ᑲᔭᐸᑕᓂᐠ ᑭᒋᓇᐸᑕᓂᐊᐧᐣ ᒥᓇ 
ᐅᑲᐱᒥᓂᔕᐦᐊᓇᐊᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᑕᑭᐧᐊᐧᐨ. ᓂᑲᐱᒥᓂᔕᐦᐊᒥᐣ ᒋᐱᒥᐃᐧᑕᓄᑭᒪᑭᑕᐧ 
ᐊᐊᐧᔑᒣ ᒋᓂᓯᑕᐁᐧᓂᒪᑭᑕᐧ ᐊᓂᔑᓂᓂᐊᐧᐠ ᒥᓇ ᐅᑐᑭᒪᐃᐧ ᐊᔓᑕᒪᑯᐃᐧᓂᐊᐧ ᑲᔭᓂᒧᑕᒧᐊᐧᐨ 
ᑲᐃᐧᐃᓇᒧᒋᑲᑌᓂᐠ ᐅᑕᓇᐱᐃᐧᓂᐊᐧᐠ. 

•	 ᑭᐡᐱᐣ ᑭᑕᓇᐱᐃᐧᐣ ᐊᔭᐊᐧᐨ IK, ᓇᐣᑕ ᐃᐧᑕᒪᑫᐃᐧᓇᐣ ᐊᔭᒪᑲᑭᐣ ᑐᑲᐣ ᐊᓂᔑᓂᓂᐃᐧ ᐊᐦᑭ ᒥᓇ ᐊᐦᑭᐃᐧ 
ᐅᑎᓂᑫᐃᐧᓇᐣ ᓇᐣᑕ ᐊᓂᔑᓂᓂᐃᐧ ᐅᑭᒪᐃᐧ ᐊᔓᑕᒪᑫᐃᐧᓇᐣ ᒥᓇ ᐱᑯ ᑯᑕᑭᔭᐣ ᑲᑭᒋᓀᑕᑲᐧᑭᐣ 
ᐃᐧᐃᐧᑕᒪᑫᔭᐣ, ᐱᑲᓄᓂᔑᓇᑦ. ᐣᑲᒥᓀᐧᑕᒥᐣ ᒋᑭᐱᓇᑭᐡᑲᐃᐧᔑᔭᐠ ᒋᐱᔭᓂᒧᒋᑫᔭᐣ.

ᐸᐸᒥ ᓇᓇᑲᒋᒋᑫᐃᐧᓇᐣ

•	 ᑭᐱᒥ ᐸᐸᒥ ᓇᓇᑲᒋᒋᑲᓄᐊᐧᐣ ᐊᑯᓇᐠ 2019 ᒥᓇ ᒥᐱᑯ ᑫᔑᐱᒥᔭᓄᑲᑌᐠ ᐅᐁᐧ ᑲᔭᑭᐊᐧᐠ 2022 ᒥᓇ 
ᐁᐧᑎ ᓂᑲᐣ ᒋᐃᐧᒋᐦᐃᑯᔭᐠ ᒋᓂᓯᑐᑕᒪᐠ ᑲᐊᐃᔑᓇᑲᐧᐠ ᒥᓯᐁᐧ ᐊᑲᐧᒋᐠ ᒥᓇ ᐊᓂᐣ ᑫᑐᒋᑫᒪᑲᐠ ᑲᐃᐧᔭᓄᑲᑌᐠ 
ᒥᑲᓇᑫᐃᐧᐣ. ᐅᐁᐧ ᐃᐧᑕᒪᑫᐃᐧᐣ ᑕᐅᒋᐃᐧᒋᑫᒪᑲᐣ ᑫᔑᓇᑲᓂᑫᒪᑲᐠ ᒥᓇ ᐊᒋᐃᐧᓂᑫᒪᑲᐠ ᐊᓄᑭᐃᐧᓂᐠ ᑲᐅᒋ 
ᒪᒋᑐᑕᑯᐊᐧᐨ ᐊᐃᐧᔭᔑᔕᐠ ᒥᓇ ᐊᐦᑭᑲᐠ.

ᑫᑭᐣ ᐃᐧᒋᐦᐃᐁᐧᐣ
ᐊᑯᑭᐠ ᐊᓂᔑᓂᓂᐃᐧ ᑕᓇᐱᐃᐧᐣ (MFFN) ᒥᑲᓇᑫᐃᐧ ᐃᓇᒧᒋᑫᐃᐧ ᐊᓄᑭᐃᐧᐣ ᑲᐱᒧᑐᐊᐧᐨ ᑭᓇᑕᐁᐧᓂᒥᑯᐠ ᒋᐱᐃᐧᑕᒪᐣ ᑲᐃᓀᑕᒪᐣ. 
ᐱᑯᐊᐱ ᐱᑲᓄᓂᔑᓇᑦ ᐃᐧᑲᑫᐧᑌᔭᐣ ᓇᐣᑕ ᒥᓇ ᑫᑯᐣ ᐃᐧᐃᑭᑐᔭᐣ ᓇᐣᑕ ᐃᐧᐅᓇᑐᔭᐣ ᒋᓇᑭᐡᑲᑯᔭᐣ. ᑭᐃᐧᓄᑕᑯ ᑫᐃᑭᑐᐊᐧᓀᐣ.

•	 ᒪᒋᑭᑐᐃᐧᐣ: 1-800-764-9114 
•	 ᒪᒪᑕᐊᐧᐱᐠ ᒪᓯᓇᐦᐊᒪᑐᐃᐧᐣ: info@martenfallsaccessroad.ca 
•	 ᒪᒪᑕᐊᐧᐱᑯᐠ: www.martenfallsaccessroad.ca
•	 ᐃᐧᑲᐧᐣᒪᓯᓇᐦᐃᑲᐣ: www.facebook.com/MFFNCommunityAccessRoadProject/

mailto:info%40martenfallsaccessroad.ca?subject=
http://www.martenfallsaccessroad.ca
http://www.facebook.com/MFFNCommunityAccessRoadProject/

